
ГРАДИНКАТА „ОРЦЕ НИКОЛОВ“ ГО ЗГОЛЕМИ СВОЈОТ 
КАПАЦИТЕТ ЗА УШТЕ 100 ДЕЧИЊА

Од денеска е пуштен во употреба новиот објект „Први стапки“  во рамки на 
градинката „Орце Николов“ во населбата Карпош 3, каде дополнително ќе 
бидат згрижени околу 100 дечиња на возраст од четири до шест години. Станува 
збор за повеќенаменски простор во чиј состав влегуваат четири занимални, 
од кои секоја од нив зафаќа површина од околу 57 м2.  Инаку, просториите се 
опремени со современа опрема, столарија и модерни дидактички материјали. 
За изградба на новиот објект, Општина Карпош која претходно аплицираше 
на Јавниот повик на МТСП, доби грант во висина од 28 милиони денари преку 
Министерството за труд и социјална политика (МТСП), кој пак го доделува 
Светска банка преку „Проект за подобрување на социјалните услуги“. 
Насоките за проектирање на овој објект ги даде словенечкиот архитект Јуре 
Котник кој е ангажиран како консултант на Светска банка, и според него 
овој простор претставува своевиден нов концепт за развој и стимулација на 
моториката кај децата.

 

На свеченото отворање на новиот објект присуствуваа и Претседателот на 
Владата на РСМ, Димитар Ковачевски, министерката за труд и социјална 
политика, Јованка Тренчевска и градоначалникот на Општина Карпош, Стевчо 
Јакимовски. 

Шефот на македонската Влада, Димитар Ковачевски, во придружба со 
градоначалникот на Општина Карпош, Стевчо Јакимовски, генералниот 
директор на ТАВ, Неџат Курт и претставникот на Градежниот институт 
Македонија (ГИМ), Виктор Атанасов,  денеска беа во обиколка на екипите на 
теренот, коишто работат на изведба на новиот мост што се гради на реката 
Вардар, на улица „Љубљанска“. Станува збор за мост во должина од 113 
метри и широчина од 24 метри, кој треба да ги поврзе населбите Карпош 4  и 
Злокуќани.

 

Претставникот на ГИМ изврши куса презентација  на инфраструктурниот 
проект, а потоа присутните направија увид на градежните работи на 
теренот. Притоа, стручното лице констатираше дека долната конструкција 
на мостот е завршена и моментално се работи на горниот дел (горен слој). 
Според планираната динамика, сите столбови се завршени и подизведувачот 
моментално работи на поставување на скелиња на горниот дел меѓу двата 
средни столба (1 и 2). Во претстојниот период следуваат низа активности кои 
подразбираат поставување на масовна арматура, цевки и црева за главните 
носачи, попречни носачи, како и поставување на плоча помеѓу двата средни 
столба (1 и 2). Се проценува дека бетонирањето на завршниот дел од горната 
конструкција на мостот ќе се одвива кон средината на септември, 2023 
година.

ИЗГРАДБАТА НА МОСТОТ НА „ЉУБЉАНСКА“ СЕ ОДВИВА СПОРЕД 
ПЛАНИРАНАТА ДИНАМИКА

ЗАПОЧНА НОВАТА УЧЕБНА ГОДИНА

Со почетокот на септември, се огласи и училишното ѕвонче кое ги повика 
основците да се вратат во училишните клупи. Некои ќе продолжат да го 
надоградуваат своето знаење, а некои од нив за првпат ќе се запознаат со 
тајните на образованието. Поискусните ученици заедно со своите наставници 
ги пречекаа првоодделенците во своите училишта, и подготвувајќи им свечена 
приредба им посакаа топло добредојде на своите најмали другарчиња. По 
тој повод, градоначалникот на Општина Карпош, Стевчо Јакимовски, денеска 
присуствуваше на училишната манифестација во ООУ „Аврам Писевски“, 
каде годинава досега се запишаа 23 првачиња.

 
По поздравниот говор на директорката Кристина Андриќ Стојановска, пред 
присутните говореше и првиот човек на Општината.

 Доаѓаме во ова основно училиште да го означиме почетокот на новата 
учебна година како симболичен гест од страна на Општина Карпош, бидејќи 
им посветуваме посебно внимание на бардовчани, на овдешниот живот и на 
училиштето „Аврам Писевски“. Посакуваме што повеќе деца да учат во ова 
училиште, да создадеме подобри услови за работа и престој на основците. 
Од тие причини, за една деценија веќе по вторпат го реновираме ова 
училиште вклучително и спортската сала којашто навистина се наоѓаше во 
лоша состојба. Ние ќе продолжиме во таа насока, со тоа што ќе ве замолам 
доколку вие имате некакви конструктивни идеи, слободно да ни ги предложите, 
а наша обврска е истите да ги разгледаме и да ги реализираме – се обрати 
пред присутните родители, градоначалникот Јакимовски.

Со ревијалниот меч кој вечерва се одигра помеѓу ALL STAR тимот на „Сокол“, 
составен од поранешни учесници-финалисти на турнирот, и поранешните 
фудбалски репрезентативци на Македонија,  беше најавен почетокот 
на XIX меморијален турнир во мал фудбал „Оливер Соколов – Сокол“, кој 
месецов ќе се одржи на истоименото спортско игралиште во Карпош 1. На 
реконструираниот фудбалски терен кој неодамна доби модерна тартан 
подлога, манифестацијата започна со интонирање на македонската 
национална химна, пред преполната публика на трибините.

 

Традиционалниот турнир кој и годинава се одржува под покровителство на 
Општина Карпош, свечено го прогласи за отворен, градоначалникот Стевчо 
Јакимовски, кој во ова пригода ги поздрави присутните љубители на малиот 
фудбал, како и екипите кои ќе ги одмерат своите сили на фудбалското 
игралиште.

СТАРТУВАШЕ МЕМОРИЈАЛНИОТ ТУРНИР „СОКОЛ“ – 2023

МЕЃУНАРОДНА ИЗЛОЖБА НА ОЛД-ТАЈМЕРИ ВО КАРПОШ

По повод роденденот на класичниот  класик Mini денеска на плоштадот 
Делфина во населбата Влае, се одржа изложба на 50 возила-олд тајмери и на 
колекционерски предмети. Овој викенд настан е под мотото „Автомобилска 
рустика“. Интересот на посетителите беше огромен како и на оние кои сакаа 
да ги погледнат и да се воодушеват од старо/новите возила. . На денешниот 
собир, освен домашните, беа присутни и четири гостински авто клубови 
од Република Србија. Овој настан доби и поддршка од Амбасадорот на 
Холандија во Македонија, кој по втор пат е учесник. Денешната колона на 
олд-тајмери продолжува до паркот на Франкофонијата, и потоа и до сквер 
Јадран. Оваа изложба завршува утре во паркот во Ѓорче Петров од 10 часот. 
На сите учесници ќе им бидат подарени елки туи во знакот на екологијата.

Здружението на олд тајмери „Љубители на класик мини” искажа голема 
благодарност до Општина Карпош која секогаш се вклучува во организација 
на вакви настани коишто го збогатуваат културно забавниот живот во Карпош.

ДНК, МИЈАТА, ИВАНА ПЕТЕРС, НО И ПРОГРАМА ЗА МЛАДИ НА 
„КАРПОШОВО КУЛТУРНО ЛЕТО 2023“

КАРПОШ ГО ИМА ИДНИОТ НАСА НАУЧНИК

Даниел Христовски е средношколец, кој е исклучително талентиран ученик и 
освојувач на први награди на училишни, општински и регионални натпревари. 
Тој, до изминатата учебна година, беше корисник на училишна стипендија од 
Општина Карпош. По започнувањето на новата етапа во неговиот живот, веќе 
во четврто одделение, се подготвува за натпревари, пред се во математика 
и литература.
Поддршка добива од неговите наставнички, и во шесто одделение се 
натпреварува на државно ниво и не се откажува се до завршувањето на 
основното образование, каде што на јуниорската математичка македонска 
олимпијада, освојува сребрен медал.

 Оттука, карпошанецот, продолжува да чекори по патот кон уште 
покомплицираните  и потешки науки за совладување, но за Даниел ништо од 
тоа не беше тешко. Така, по математиката и литературата, каде што освојува 
неколку први места и две гран при награди, сепак се насочува кон физика, 
биологија и хемија, како едни од  најинтересните и примамливи предмети за 
него.

 Последната година од основното образование, Даниел го посветил на 
учење и натпреварување, а истото се наградило со освојување на први 
места на “Школата за млади физичари,,  , натпревар по физика “Денови на 
електротехниката,, , Државен натпревар по физика . Целото ова знаење беше 
закитено со пласман на 20-та Меѓународна јуниорска олимпијада по природни 
науки (IJSO 2023), на која имаше два државни селекциони натпревари и на кој 
учествуваа ученици од основните училиште, кои имале најдобри резултати 
на Државните натпреварувања по физика, биологија и хемија. По одличниот 
резултат, Даниел ќе ја претставува нашата држава, а пред се Општина 
Карпош на големото финале во  природни науки, во Тајланд оваа година од 
први до 10-ти декември.

